
Frantziako filmegile berriak
Lehengo batetan Pariseko sentsazio l i terario  bat aipatu 

nuen hemen berton. Milan Kundera-ren «La vie est ailleurs» 
e laberr ia / ' Prix Médicis. Bat ezezik, oraingoan bi sentsazio 
aipatu beharrean nagokizu. Film industrian hauk.* A ito rtu  
beharrean bainago, elaberri hura* irakurtzen ari nintzelarik, 
ezin nuela Claude Faraldo-ren «Themroc» fi lmea bu ru t ik  ken- 
du. Eta fi lme honek Jean Eustache-ren «La maman et la pu
tain» aipatzea eskatzen du. H iru rok  bata bestearen eskutik 
datozkigu.

Egungo iraultzazale gazteek sarri aipatzen dituzte erre- 
presio seksuala, askatasun seksuala, seksuaren emantzipa- 
zioa eta gainerakoak. Freudo-marxismoaren kanpainak non- 
diknahi entzuten dira. Gazte gutik  i raku rr i  omen du Kapi- 
ta la; gehienek, ordea, W. Reich. Eta askok Marcuse-ren par
te horixe berori. Ba dakizu: neurotiko frus tra tu  eta inpoten- 
teen gizarte bat omen da gure hau.

Iraultzazale gazteek gizartea aide horre ta tik  jo rra tu  ba- 
dute, besteren batzuek arrazoipide horr i buelta eman diote. 
Iraultzazaleen beren psikoanalisia horrelaxe egin nahir ik, 
alegia.* Gazteon iraultzazaletasunari makina bat esplikazio 
eman zaio orduan, odol tentsiotik, haurtzaroko esperientzia 
età mila gisatako* frustrazioetaraino. Iraultzazale hor ik*  
neurotiko eta frustra tu  batzuk direla errep ikatuko dizute. 
Arrazoi ona da nonbait edozeinen kontra ere.

Torrealdairen Ira u ltza z  l iburuak (JAKIN, 1973) ez du 
kapitu lu hau haintzakotzat* hartu. Agian* ez zaio a s k r  se
rioso irud itu . Hala ere, autorea Parisen bizi da. Eta egunero 
ikusi behar du, kapitu lu  honek jokatzen duen aldia.*

Kundera-ren e laberriko Jaromil, poeta iraultzazalea, ama- 
ren gonapetik ezin askatu den gaztea genuen.

Faraldo età Eustache-ren f i lmeetako iraultzagileak ere 
seksualki nahastuak dira. Filmegile b iok Frantziako u h in ik ’'' 
berrien berrienekoak ditugu. «Unifrance»k filmegile berrie- 
taz atera zuèn foiletuan, b iok ohorez aurkezten dira, pro- 
mesa haundi bezala, beste hamar gazterekin batera. Goian ai- 
patu riko  bi f i lmeotara mugatuko naiz.

Eustache-ren «La maman eta la putain» 1968.eko gerta- 
karien ondoko filmea da. Baina hemen jadanik" ez da mun- 
dua iraultzeko gogorik età asmorik gelditzen. Etsipena," nos
talgia. Harreman pertsonalen maila hutseko errebolta. 
«Iraultza» pribatua. Bulgaritatea. M uti l  hau narziso bat da. 
Bere buruaz dago maiteminduta; eta zalantzan dago, ez ba- 
terako eta ez besterako, «maman» heldu samar baten eta 
«putain» gaxte baten artean.

Faraldo-ren fi lmea guztiz bestelakoa* da, eta x i t ' antze- 
koa. «Themroc» ere funtsean etsipenaren f i lme bat da. Eta 
hau ere ikuspide psikoanalitikoaz baliatzen da. Burruka 
haundiak ez du de us® ekarri. Indar talde sozialak (alderdiak, 
Estatua bera, sindikatuak, estudiante organizazioak berak ere 
bai ausaz"' ) denak berdinak dira. Presondegiak. Faraldo-ren 
protagonistak, Themroc iangileak, ez dihardu inoren izenean. 
Ez inolako ideologiaren eta ez inongo talderen izenean. Bere 
izen propio hutsean dabil, età bere askatasuna bakarr ik  bi- 
latzen du. Themroc-i berdin zaio, besteekin zer gertatuko den. 
Gizarteaz ez da m iko* bat axolatzen.* Ez du besteak «salba- 
tzeko» asmorik. Bere kontura bizi da, bere askatasuna kon- 
kistatzen du. Hor konpon besteak. Bere barneari darra io* 
bakarrik . Themroc-ek ez du inolako « teoriarik» behar, erre- 
belatzeko eta iraultzeko. Teoria bat ere presondegi bat da, as- 
katasunaren teoria izanik ere.

Faraldo-k bizitza guztia araukatu eta neurtu eta mugatu 
eta herts ir ik  sentitzen du. Bizitza kaiola bat da. Erlojeriaz- 
ko mekanika bat. Goizetik gauerarte, ja io tzatik heriotzarar- 
te, zure m inutu guztiak p rogram atur ik  daude. Zer egin, zer 
pentsa, zer esan, zer is ilik  gorde, zein ideologia profesa, non 
pausa," non sofri, zergatik zoriontsu izan, zergatik protesta, 
zertarako amets egin eta denbora a lferr ik  gai. Faraldo-ren 
Themroc, makina hori hautsita, kanpora ir te ten “ da. Hiz- 
kuntzaren hertsadura tik ’ï kanpora, adibidez. Faraldo-ren

pertsonaiek zurrunga* eta u rrum a* eginen dute, i r r in tz i eta 
arrantza/' kakaraka* eta murrusa," o rro ,*  marr.u* eta mar- 
m ar:non-sense hizkuntza bâtez mintzo dira, gorilak bezala- 
tsu. Erabateko* ordenaren kontra, guztizko desordena.

Themroc langilea, mutilzaharra, amaren zigorpean bizi 
da. Seksualki arras" frustratua da. Amaren menpean, eta 
arrebaren k i l ikaz* eta gutiziaz* kiskailtzen beti. Beste edo- 
zein bezalako goiz honetan ere lanera doa. Bizikletan lehe- 
n ik, autobusean gero, azkenik metroan. Noizbait ere hor 
dago, gizona progetxagarri den tokian, produkzioaren tenplu 
santuan, eta lanari lotzen zaio. Themroc lantegi honetako pin
tore da. Leihotik, nagusiak noia neska sekretari* bati eskua 
sartzen dion ikusten du. Larri da. Bere kuriositateak mutu- 
rreko bat irabaziko dio. Eta sudurret ik  odola darionean,* 
Themroc-en transfigurazioa gertatzen da, itxuraldaketa. Lan- 
gile zintzo batek egin behar ez duena eta eg ite rik  ez dadu- 
kana egiten du: ogibidea errekara bota, sekretariaz abusa 
eta m ehatxurt ika* eta marmarka lantegia abandona. Etxe- 
an atea krisketaz eta zerrailuaz herts,* atalaga* bota, ormak 
e ra its ,“’ armario  eta haltzariak le ihotik behera jau rt ik i ,  eta 
biz itokia Ieize* konberti. Eta garaitzapenaren irr intz iz, be- 
rekin arreba harrapa. Eta horra Themroc, lehen gizon tro
glodita izatera i tzu lir ik ,  Neandertalgo gizon bat b ihurturik. 
Basapiztia jator.

Hauzokoak eskandalo bizian. Polizia dator. Izugarrizko 
eztabaidak eta solasak, trogloditaren eta ordenaren zaintzai- 
leen artean, beti non-sense h izku n tzan , noski. Negar gaza 
botatzen diote poliziek, baina honek ez du Themroc fres- 
katu eta bizitu besterik egiten. Orain hauzoko denak hasten 
dira ormak puskatzen, haltzariak botatzen eta Ieize gizon 
bihurtzen, oldeak* eta gogoak ematen diena eginez.

Gauean Themroc piztia, xuhur xuhurk i eta poll ik i po- 
l l ik i, ihiztatzera* irteten da, h ir iko  «basora». Zelatan dabil 
gure gizakotea,* h ir i  basoa arr iskuz beteta baitago. Ihiztari 
piztiak, o ldar izugarri batez, polizia bat harrapatzen du. Lei- 
zera herresta turik ,* bere andreen konpainian, ih iz ia" bur- 
duntzian* erre eta jan egiten du. Themroc-ek jadanik gi- 
zartearen hertsadura eta zanpaldi guztiak azpiratu ditu. Li
bre da.

Azkenerako, Faris guztia orroka ageri da, basapiztiaren 
ja torr izko  oldeetara i tzu l i r ik ,  berr iro  gizon izatetik jato- 
r izko abere jator izatera b ihu r tu r ik .

Iraultza, aberetasun garbira itzultzea da. Oldeen jato
rr izko espontaneitatera bihurtzea. H istor iak eta kulturak 
gaineratu dizkiguten txalma'"' eta zama" guztiak hastan- 
tzea.*

Zer nahi du Faraldo-k? Funtsean ' horixe dela iraultza- 
zaleek proposatzen duten bidea? Ala horixe dela egin beha- 
rrezko zinezko* iraultza? Dokumentatu bakarr ik  ala propo- 
satu egiten du?

Dena den, ez da dudarik : beste garai batzuk ag ian lo tsa  
eta herabe* ziren hain gordin mintzatzeko. Edo ez ziren 
problema honetaz hain garbi ohartu. Egun, nolanahi ere, 
errepresio seksualaren arazoak berebiziko* inportantzia du 
I raultzaren arloan. Iraultzaz mintzatzean, psikoanalisiaren 
hizkuntza mintzo ohi da.

Aho b iko ezpata: Iraultzazaleek, irauli beharrezko mun- 
du gaizto honetako errepresio seksualak aipatzen dituzte. 
Eta mundu honek, ¡raultzazaleen beren frustrazio eta kon- 
plexu seksualak aipatuz erantzuten du.

Eta batek jakin nork duen arrazoi gehiago.

LAZKANO MENDIZABAL

daude, dagoz diote, deutsoe
die, deutse dizkigute, deuskuez
dio, deutso dizute, deutsue

